
మన్నారుదాసవిలాసము








విజయరాఘవుఁడు సర్వాలంకారభూషితుఁడై రాజగోపాలస్వామి ఫాల్గుణోత్సవమును దిలకించి వినుతులొనర్చుట, ఫాల్గుణోత్సవవర్ణన




	వ.	
ఇవ్విధంబున నవ్విజయరాఘవక్షితీంద్రుండు దక్షిణద్వారకాపురవిశేషంబు

లవలోకింపుచు నగరుఁ బ్రవేశించి మగువలుం దానును నిష్టగోష్ఠి నుండు

సమయంబున, స్వామి! హేమాబ్జనాయికాసహితుం డై రాజగోపాలుండు

విహంగరాజవాహనంబున వేంచేయు సమయం బని యవసరంబులవారు

దెలుప నత్తఱి మత్తగజయాన లవ్విభుని చిత్తవృత్తి నెఱింగి.

	సీ.	
నెలఁత యొక్కతె చేరి నిల్వుటద్దముఁ బట్టె

        జెలువ యొక్కతె యోరసిగ యమర్చెఁ

జంద్రాస్య యొక్కతె జాజిసరుల్ జుట్టెఁ

        జాన యొక్కతె రుమాల్ జాఱఁ గట్టెఁ

గలికి యొక్కతె దిద్దె గసూరితిలకంబు

        కనకాంగి యొకతె చౌకట్లు బెట్టె

జాణ యొక్కతె బురుసాహిజారును బూన్చె

        సకియ యొక్కతె యరచట్టఁ దొడిగె



	 







	తే.	
దరుణి యొక్కతె హరువుగా దట్టి గట్టె

వనిత యొకతె దుప్పటి వలవాటు వైచెఁ

బడఁతి యొక్కతె చెవుల జవ్వాది యుంచెఁ

గొమ్మ యొక్కతె కుంకుమ నెమ్మి నలఁదె.

	వ.	
ఇవ్విధంబున నవ్వనితలు కై సేయ మఱియు నమ్మనుజనాయకుండు.

	సీ.	
వైరుల తల మెట్టు వామపాదంబున

        డంబుగా బిరుదుపెండెంబు వెట్టె

సాధుబృందముఁ బ్రోవఁజాలు హస్తంబుల

        నమర కెంపులకడియముల నూనె

మన్నారుదివ్యనామము నిల్పు నురమున

        మేలైన గోపాలతాళి వైచె

హరినామకీర్తనం బాలించు వీనుల

        మురువైన వజ్రాల మురువు లూనెఁ

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 1 ఫిబ్రవరి 2021న 10:16కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

